ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------ 2014 թվականի  N -------Ն

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
        «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաս-տանի Հանրապետության կառավարությունը ո ր ո շ ու մ    է. 

       1. «Վարդապետի լռությունը» պայմանական անվանմամբ և «Քարվաճառ» լիամետրաժ խաղարկային կինոնկարների ստեղծման նպատակով Հայաստանի Հանրապետության մշակույթի նախարարությանը 2014 թվականի ինն ամսում հատկացնել 110000.0 հազար դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին` համաձայն N 1 հավելվածի:
       2. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառում​ների մասին» N 1414-Ն որոշման N 11 հավելվածի N N  11.17 և 12 աղյուսակներում կատարել լրացումներ` համաձայն N N 2 և 3 հավելվածների:
       3. Հայաստանի Հանրապետության մշակույթի նախարարին` սույն որոշման 1-ին կետով հատ​կացված գումարը տրամադրել «Հայաստանի ազգային կինոկենտրոն» պետական ոչ առևտրային կազմակերպությանը` նվիրաբերության պայմանագրի հիման վրա:
       4. Սույն որոշումն ուժի մեջ է մտնում պաշտոնական հրատարակմանը հաջորդող օրվանից:
          ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
          ՎԱՐՉԱՊԵՏ               
                    
            Հ. ԱԲՐԱՀԱՄՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
       «Հայաստանի Հանրապետության մշակույթի նախարարությանը գումար հատ-կացնելու, Հայաստանի Հանրապետության կառավարության 2013 թվականի դեկտեմ-բերի 19-ի N 1414-Ն որոշման մեջ լրացումներ կատարելու մասին» Հայաստանի Հան-րապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատ-կացնելու, Հայաստանի Հանրապետության կառավարության 2013 թվականի դեկտեմ-բերի 19-ի N 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
1.  Իրավական ակտի անհրաժեշտությունը

 «Հայաստանի Հանրապետության մշակույթի նախարարությանը գումար հատ-կացնելու, Հայաստանի Հանրապետության կառավարության 2013 թվականի դեկտեմ-բերի 19-ի N 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախա​գծի ընդունման անհրաժեշտու-թյունը պայմանավորված է`

1.1. Հայ երաժշտարվեստի նահապետ Կոմիտաս Վարդապետի կերպարն առավել խորությամբ և բազմակողմանի բացահայտելու և ժողովրդականացնելու անհրաժեշ-տությամբ: «Վարդապետի լռությունը» պայմանական անվանմամբ կինոնախագիծը (ռեժիսոր` Վիգեն Չալդրանյան) բացառիկ է իր բնույթով, քանի որ Կոմիտասին նվիրված լիամետրաժ խաղարկային կինոնկար մինչ օրս չի ստեղծվել: Նախագիծը առանձնահատուկ հնչեղություն է ստանում նաև Հայոց ցեղասպանության 100-ամյա տարելիցին նվիրված ծրագրերի համատեքստում:

        1.2. 20-րդ դարի մեծագույն ցեղասպանությունն ապրած, ավելի քան 70 տարի ադրբեջանական ազգայնական քարոզչամեքենայի տակ գոյատևող և ապա իր իսկ կամքով ազատություն ու անկախություն կերտած արցախցու ինքնությունը բացա-հայտելու անհրաժեշտությամբ։ «Քարվաճառ» խաղարկային լիամետրաժ կինոնախա-գիծը (պրոդյուսեր՝ Թաղի Ալիղոլիզադեհ, բեմադրող ռեժիսոր՝ Անահիտ Աբատ) առանձնանում է նրանով, որ այն ստեղծվում է մեր հարևան ու բարեկամ Իրանի Իսլամական Հանրապետությունում, և ստեղծագործական մտահղացման նախաձեռ-նողները իրանցիներ են։ Հատկանշական է նաև, որ այլ երկրի արվեստագետն ու մտավորականն է տեսնում Արցախի իրական կյանքը, ազատատենչ արցախցու ինքնուրույն կյանք վարելու իրավացի պահանջը։  

2. Ընթացիկ իրավիճակը և խնդիրները

2.1. Հայաստանի Հանրապետությունում ազգային մշակույթի հենքի վրա նոր, ազդեցիկ, ժամանակակից կինոմտածողությամբ ստեղծված նախագծերի նկատելի հասարակական պահանջարկ է ձևավորվել: Վերջին շրջանում նորագույն տեխնո-լոգիաների զարգացումը և համաշխարհային գլոբալիզացիան առաջ քաշեցին նաև հասարակական բարոյահոգեբանական մթնոլորտի քողարկված սպառնալիքներ, մասնավորապես ինֆորմացիոն բազմազանության արդյունքում նկատելի է սեփական ակունքներից օտարանալու, ազգային արժեհամակարգից հեռանալու, սեփական հարուստ մշակույթը չճանաչելու և օտարամոլությամբ տարվելու վտանգը: Վերոնշյալ համատեքստում հայ երաժշտարվեստի նահապետ Կոմիտաս Վարդապետին նվիրված կինոնախագիծը կարևորվում է ոչ միայն գեղարվեստական արժանիքներով, այլև հայ հասարակության մեջ բարոյահոգեբանական համարժեքի, ազգային հենքից սնուցվող դիրքորոշումների և համոզմունքների ձևավորման համատեքստում:
       2.2. Հայաստանի Հանրապետությունում ազգային մշակույթի հենքի վրա ստեղծ-ված նոր, ժամանակակից պահանջներին հարիր կինոմտածողության պահանջներից է համատեղ կինոարտադրությունը և դրա միջոցով տարբեր երկրների հետ ստեղծա-գործական համագործակցության զարգացումը։ «Քարվաճառ» կինոնախագծի համա-տեղ իրականացումը կարևորվում է ոչ միայն լոկ կինոհամագործակցությամբ, այլև մեր ազգային խնդիրների, հայի իրական դիմագծի տարածմամբ, հատկապես, երբ հարևան երկիրն արդեն 20 տարուց ավել անդադար խախտում է հրադադարը, իսկ միջազգային հանրությանը ներկայանում չքմեղ ու ստահոդ պարզաբանումներով։  

         3. Կարգավորման նպատակը և բնույթը

       3.1. Վերոնշյալ համատեքստում գեղարվեստական բարձր արժանիքներով, միջազ-գային կինոշուկաներում մրցունակ, բովանդակային հագեցվածությամբ ազդեցիկ, նոր ժամանակակից արտահայտչամիջոցներով ֆիլմի ստեղծումը կարող է լրջորեն խթանել միջազգային հանրության մոտ Կոմիտաս Վարդապետի հարուստ ստեղծագործական ժառանգության և հայ մշակույթի հանրահռչակման գործընթացը, ինչպես նաև ուժե-ղացնել հայկական գործոնը աշխարհի տարբեր երկրներում:

       3.2. Վերոնշյալ համատեքստում իրանցի կինոգործիչների և մեր մասնակցությամբ գեղարվեստական բարձր արժանիքներով, այսօրվա Արցախի և արցախցու կյանքի իրատեսական բովանդակային հագեցվածությամբ կինոնկարի ստեղծումը կարող է խթանել ոչ միայն Իրանի հետ մշակութային կապերի ամրապնդմանն ու զարգացմանը, այլև միջազգային քաղաքական ասպարեզում ուժեղացնել հայկական գործոնը։   
   4. Նախագծի մշակման գործընթացում ներգրավված ինստիտուտները և անձինք

        4.1. ՀՀ մշակույթի նախարարություն

        4.2. ՀՀ մշակույթի նախարարություն
   5. Իրավական ակտի կիրառման դեպքում ակնկալվող արդյունքը
        5.1. Որոշման նախագծի ընդունումը կնպաստի նոր ժամանակակից արտահայտ-չամիջոցներով ֆիլմի ստեղծմանը, որը միջազգային կինոստուգատեսների և կինո-շուկաների ցուցադրությունների արդյունքում հայ և միջազգային հասարակության մեջ կձևավորի ազգային հենքից սնուցվող մշակույթի անմահության ու հավերժության գաղափար և համոզմունքներ:  

       5.2. Որոշման նախագծի ընդունումը կնպաստի ազատագրված արցախցու մասին պատմող նոր արտահայտչամիջոցներով կինոնկարի ստեղծմանը, որի միջազգային կինոփառատոների ու կինոշուկաների մասնակցության, ինչպես նաև Հայաստանում, Արցախում ու հայ գաղթօջախներում ցուցադրության արդյունքում հայ և միջազգային հասարակության մեջ կձևավորի համապատասխան համոզմունք Արցախի, ազատա-տենչ արցախցու ինքնուրույն ու իրական կյանքի նկատմամբ։ 

